
REGLUGERÐ 

um skráningu sölu með sjóðvélum. 

. gr. 

Þrátt fyrir ákvæði 18. gr. reglugerðar nr. 486/1982, um söluskatt. með síðari 
breytingum, sbr. og 1. og 2. mgr. 22. gr. hennar. skulu þeir sem um ræðir í 2. mgr. þessarar 

greinar skrá sérhverja sölu eða afhendingu á vöru, verðmætum eða þjónustu til neytenda í 

sjóðvél jafnskjótt og salan eða afhendingin fer fram. Skiptir ekki máli í þessu sambandi 

hvort um er að ræða staðgreiðslusölu, afborgunar- eða lánsviðskipti. 

Eftirtaldar verslanir eða þjónustuaðilar skulu nota sjóðvélar: 

a. Bakarí b. Efnalaugar 
Bensínstöðvar Fjölritunar- og ljósritunarstofur 
Bóka- og ritfangaverslanir Gistihús 
Búsáhaldaverslanir Hárgreiðslu- og rakarastolur 
Byggingarvöruverslanir Kaffihús 
Eir ni Ljósmyndastofur 
rímerkjaverslanir Þvlsuvaenar 

Gjafavöruverslanir ERNA 
Hannyrðaverslanir Smurbrauðsstolur 
Heimilistækjaverslanir Snyrtistofur Sundstaðir, heilsuræktar-. 
Hljóðfæraverslanir gufubaðs- og nuddstofur 
Hljómplötuverslanir Veitingahús - 
Húsgagnaverslanir - 
Leiktangaverslanir c. Dún- og fiðurhreinsun 
Ljósmyndavöruverslanir Glerslípun. ásamt gler- og speglasölu 
Lyfjaverslanir Hjólbarðaviðgerðir og hjólbarðasala 
Matvöruverslanir Leirsmíði og postulínssala 
Minjagripaverslanir Skóviðserðir 
Mjólkurvörubúðir Viðgerðir á úrum, klukkum og skartgripum 
Raftækjaverslanir i 
Skóverslanir d. Aðrir aðilar sem stunda hliðstæða eða sambærilega 
Torgverslanir, sem slíka starfsemi stunda starfsemi og getið er um í a til c-lið hér að framan. 

að staðaldri 

Tóbaks- og sælgætisverslanir 

Úra- og skartgripaverslanir 

Vefnaðarvöruverslanir 

Véla- og varahlutaverslanir 

2. gr. 

Sjóðvél skal koma fyrir þar sem viðskiptamaður getur óhindrað fylgst með skráningu á 

hana og gengið úr skugga um að viðskiptin séu rétt skráð. Viðskiptamanni skal fá í hendur 

kassakvittun við hverja afgreiðslu. 
Sjóðvélar skulu að lágmarki vera með eftirfarandi búnaði: 

a. Ytri strimli, þ.e. kassakvittun viðskiptamanns. Strimillinn skal sýna sundurgreiningu 

viðskiptanna og dagsetningu. 

b. Innri strimli sem á lesanlegan hátt sýni hverja innstimplun. 

c. Sérstökum dagsöluteljara sem sýni sölu hvers dags ásamt dagsetningu og hve oft hann 

hefur verið endurstilltur. 

d. Sérstökum uppsöfnunarteljara sem sýni þá heildarfjárhæð sem skráð hefur verið í vélina 

(grand total). 

Óheimilt er að endurstilla uppsöfnunarteljara, sbr. d-lið 2. mgr., nema skráningarrými 

hans hafi verið nýtt að fullu eða vegna viðgerðar og viðhalds á vélinni. Við endurstillingu 

skal skrá stöðu teljarans ásamt dagsetningu. Upplýsingar þessar skulu staðfestar af 

verslunarstjóra eða öðrum ábyrgðarmanni og geymast eins og önnur bókhaldsgögn. 

Séu sjóðvélar samtengdar eða tengdar tölvum sem liður í víðtækara skráningar- eða 

bókhaldskerfi skal ætíð liggja fyrir nákvæm lýsing á skipulagi kerfisins. Slíkt skráningarkerfi 

verður að veita þær upplýsingar um sölu hvers dags og heildarsölu er um ræðir í 2. mgr. 

þessarar greinar. 

Notkun sjóðvéla. sem hægt er að nota sjálfstætt sem reiknivélar, án þess að skráning 

eigi sér stað um leið, er óheimil. 

3. gr. 

Sjóðtalningu og samanburð við sjóðreikning skal gera daglega. 

Til sönnunar á færslu á daglegri sölu í sjóðbók skal nota dagsetta áritaða strimla úr 

sjóðvél, sbr. c-lið 2. mgr. 2. gr. 

Innri strimil úr sjóðvél, sbr. b-lið 2. mgr. 2. gr., ber að varðveita sérstaklega á sama hátt 

og önnur bókhaldsgögn. 

Fylgiskjöl fyrir sölu hvers dags skulu árituð af verslunarstjóra eða öðrum ábyrgum 

starfsmanni og geymd eins og önnur bókhaldsgögn. 

4. gr. 

Þeir sem fást við sölu sjóðvéla skulu mánaðarlega tilkynna ríkisskattstjóra um þær vélar 

sem seldar hafa verið í mánuðinum. Í tilkynningu skulu koma fram nöfn kaupenda, 

kennitölur og heimilisföng, auk upplýsinga um tegund og verksmiðjunúmer seldra sjóðvéla. 

Innfluttar sjóðvélar til eigin nota eða eigendaskipti að notaðri sjóðvél skal innflytjandi 

eða seljandi þegar í stað tilkynna ríkisskattstjóra eða skattstjóra. Í tilkynningunni skulu 

koma fram sömu upplýsingar og um ræðir í 1. mgr. 

Sé sjóðvél tekin úr notkun vegna þess að hún er ónýt skal tilkynna slíkt til 

ríkisskattstjóra eða skattstjóra. 

J. gr. 

Ef sérstakar ástæður eru fyrir hendi getur ríkisskattstjóri heimilað þeim sem um ræðir í 

|. gr. að nota annað og jafnöruggt söluskráningarkerfi en reglugerð þessi kveður á um. Slíkt 

skráningarkerfi verður ætíð að fullnægja skilyrðum þeim sem sett eru í 16—21. gr. 

reglugerðar nr. 486/1982, um söluskatt, með síðari breytingum.

6. gr. 

Að öðru leyti en því sem sérstaklega er kveðið á um í reglugerð þessari skulu ákvæði 
reglugerðar nr. 486/1982, um söluskatt, með síðari breytingum, gilda um skráningu á sölu 
þeirra sem reglugerð þessi tekur til svo og um aðra framkvæmd, þar á meðal um heimild til 
að áætla aðila söluskatt, séu fyrirmæli um söluskráningu ekki virt. 

7. gr. 

Reglugerð þessi er sett samkvæmt heimild í lögum nr. 10/1960, um söluskatt, með síðari 

breytingum, og öðlast þegar gildi. 1. gr. kemur þó ekki til framkvæmda fyrr en 1. október 

1988. Frá þeim tíma verða allir þeir sem um ræðir í 2. mgr. 1. gr. að skrá sölu sína í sjóðvélar, 

sem fullnægja skilyrðum 2. gr. 

Ákvæði til bráðabirgða. 
I 

Þrátt fyrir ákvæði 7. gr. er heimilt að nota sjóðvélar, sem teknar hafa verið í notkun 

fyrir gildistöku reglugerðar þessarar, þótt þær uppfylli ekki að öllu leyti skilyrði 2. gr. enda 

verði gerðar á þeim nauðsynlegar breytingar í því skyni að umrædd skilyrði verði uppfyllt 
fyrir 1. desember 1988. 

Il 
Þeir sem um ræðir í 1. gr. skulu fyrir 1. nóvember 1988 senda skattstjóra tilkynningu um 

þær sjóðvélar sem þeir eru með í notkun og skulu í tilkynningunni koma fram sömu 

upplýsingar og um ræðir í 4. gr. 

Fjármálaráðuneytið, 19. ágúst 1988. 

Jón Baldvin Hannibalsson.   
Lárus Ögmundsson. 

